
Գյուղատնտեսության աջակցության մարզային կենտրոն

ՀՄՀՀ

«Հազարամյակի մարտահրավերներ հիմնադրամ-Հայաստան» 
ՄՄԱԱ

Փոքր և միջին ձեռնարկություններ

Ծառայություն մատուցող (կարող է լինել մասնավոր, պետական կամ դոնոր կազմակերպություն, ՀԿ)

ՏԱ

Տեխնիկական առաջադրանք
ԴՎ

Դասընթացավարների վերապատրաստում
ԱՇ

Արժեշղթա
ՄԿՌԿ

«Մեղրիի կանանց ռեսուրս կենտրոն» ՀԿ
Հիմնական տեղեկություններ 
	Երկիր, տարածաշրջան
	Մեղրիի շրջան, Հայաստանի Հանրապետություն

	Ծրագրի անվանում
	Գյուղական համայնքների զարգացում Մեղրիի տարածաշրջանում
«Շուկաներ Մեղրիի համար» ծրագիր (M4M/ՇՄՀ)

	Ծրագրի համար
	7F-05537.02.01

	Պայմանագրի համար
	81016803

	SDC-ի պատասխանատու բաժին
	ԱՊՀ բաժին 

	Համագործակցության ռազմավարության տիրույթ 
	Տնտեսական զարգացում և զբաղվածություն

	Ծրագրի և ընթացիկ փուլի սկիզբ
	01.12.2009 – 30.09.2010 (սկզբնական փուլ)

01.10.2010 – 30.11.2012 (իրականացման փուլ I)

Սկզբնական և իրականացման փուլերը միասին համարվում են մեկ փուլ 
17.12.2012 (փուլ II-ի մեկնարկի ամսաթիվ)

Ներկայում ծրագիրը գտնվում է փուլ II-ի Ա ենթափուլում 
(17.12.2012 – 16.06.2014)

	Ընթացիկ փուլ II-ի ավարտ
	31.12.2016

	Ծրագրված տևողություն
	2,5 տարի տևողությամբ երկրորդ (Բ) ենթափուլի մեկնարկի և ավարտի նախատեսված ամսաթվերը`  17.06.2014 - 31.12.2016

	Փուլ II-ի Ա ենթափուլի բյուջեն` ըստ պայմանագրի 
	1,370,519 CHF

	Սկզբնական փուլի արժեքը  
	348,590 CHF

	Իրականացման փուլ I-ի արժեքը 
	1,097,714 CHF

	Իրականացման փուլ II-ի բյուջեն
	3,509,192 CHF

	Իրականացնող կազմակերպություն 
	«ՀԵԼՎԵՏԱՍ Սվիս Ինտերկորպորեյշն» ՀԿ 
ՔԱՐԴ հիմնադրամ (կատարող) – «Ագրոբիզնեսի և գյուղի զարգացման կենտրոն» հիմնադրամ

	Ծրագրի հիմնական նպատակը 
	Ապահովել Մեղրիի շրջանում ակտիվ գործող կին և տղամարդ փոքր այգեգործների/պտղաբուծական տնտեսությունների,  վերամշակող և միջնորդ կազմակերպությունների արտադրողականության և շահութաբերության մակարդակների աճ` այդ կերպ նպաստելով եկամուտների աճին և կայունությանը

	Հիմնական գործընկերներ
	Կին  և տղամարդ առաջատար ֆերմերներ, ֆերմերային խմբեր, տեղական գործարար կազմակերպություններ, միջնորդներ և մասնավոր այլ գնորդներ, <<Մեղրիի պահածոների գործարան>> և վերամշակող այլ ձեռնարկություններ, ներդրանքների մատակարարներ, ԳԶԾ մատուցողներ, վարկային կազմակերպություններ, տեղական (քաղաքապետարան/գյուղապետարան) և մարզային կառավարման մարմիններ 


Ռազմավարական ակնարկ և հեռանկար
1.1 Հիմնական արդյունքներ
Ըստ M4P մոտեցման շրջանակի` ծրագրային արդյունքները ներկայացվում են տարբեր մակարդակներով:
Տնային տնտեսությունների (աղքատության) մակարդակ
2013թ.-ի գարնանը հիմնվեցին նոր պտղատու և խաղողի այգիներ` 4,7 հա ընդհանուր տարածքով: Չորս տարվա կտրվածքով, նվազագույն ընթացիկ բերքատվության և շուկայական գների պայմաններում, այն շուրջ 35 մլն. ՀՀ դրամով կավելացնի ֆերմերների եկամուտը, այսինքն` մեկ սեզոնում յուրաքանչյուր ֆերմեր կստանա մոտ 570 ԱՄՆ դոլարի միջին եկամուտ կամ ընտանիքի յուրաքանչյուր անդամի հաշվարկով` օրական 0,4 ԱՄՆ դոլար: 
Աճի (գյուղացիական տնտեսության) մակարդակ
2013թ.-ի գարնանը Մեղրիում տնկվեց բալենու 1 300 տնկի և խաղողի սեղանի սորտերի 500 վազ, այսինքն` հիմնվեցին շուրջ 4,7հա ընդհանուր տարածքով պտղատու և խաղողի նոր այգիներ: 
Խաղողի սեղանի սորտերի և բալենու մշակումը ներկայացվել էր ծրագրի շրջանակներում որպես կանխիկ եկամտի ստացման ժամանակահատվածը հուլիսից (երբ ֆերմերները ստանում են առաջին եկամուտը արքայանարնջի վաճառքից) մինչև ապրիլի վերջ կամ մայիսի սկիզբ (երբ նրանք ստանում են եկամուտ բալի և խաղողի վաճառքից) երկարացնելու նպատակով: Այս նախաձեռնության միջոցով ֆերմերները կարող են վաճառել առաջին արտադրանքը գարնանը և ստանալ կանխիկ միջոցներ այն ժամանակ, երբ դրանց կարիքն ամենաշատն է լինում: 
Շուկայական համակարգի (ծառայության) փոփոխության մակարդակ 
Ծրագիրն ունի երկու տեղական գործընկեր Մեղրիում` <<Մեղրիի միրգ արտադրողների ասոցիացիան>> և Սյունիքի մարզի ԳԱՄԿ-ը: Երկու կազմակերպություններն էլ աշխատում են 138 ֆերմերների հետ (որից 6
-ը կանայք են), ովքեր ընդգրկված են տարածաշրջանում նոր մշակաբույսերի (բալ և խաղող) աճեցման գործում: 
Միջամտության (ծրագրային) մակարդակ
Մեղրիի գրասենյակում լրիվ դրույքով աշխատում են մի քանի մասնագետներ` ԳԶԾ և ֆինանսների գծով մասնագետ, գյուղատնտես և ծրագրի օգնական: Ծրագրի աշխատակազմի այլ անդամները տարածաշրջանում աշխատում են մի փոքր ավելի շատ, քան նախատեսված էր Մեղրիում աշխատելու նրանց աշխատանքային գրաֆիկով: 
1.2 Հիմնական փոփոխություններ
Աճի (գյուղացիական տնտեսության) մակարդակ
Ծրագիրը ներկայացրել է երկու նոր մշակաբույս Մեղրիում` բալենի և խաղողի սեղանի սորտեր: Ծրագիրը նախատեսվում է շարունակել բազմազանեցումը և ներկայացնել աշնանային սև հաղարջենին տարածաշրջանի միջին և բարձր լեռնային գյուղերում աճեցնելու համար, քանի որ շուկայական տեսանկյունից այն ունի առավելություններ (վայելում է բարձր պահանջարկ և վաճառվում է բարձր գնով), իսկ ԱՌՆ տեսանկյունից` պահանջում է աննշան ջրի քանակություն և կոնսոլիդացիա լանջերի սողանքներից: 
Շուկայական համակարգի (ծառայության) փոփոխության մակարդակ 
Պտուղների առաքման/մթերման շուրջ ձեռք են  բերվել որոշ նախնական համաձայնություններ ֆերմերների, միջնորդ կազմակերպությունների և վերամշակող ձեռնարկությունների միջև:
Միջամտության (ծրագրային) մակարդակ
Արձանագրվել է տեղական կառավարման մարմինների և Սյունիքի մարզպետարանի հետ փոխհարաբերությունների բարելավման ու հետագա համագործակցության զարգացման դրական միտում: Չնայած դեռևս տեղական կառավարման մարմինները երբեմն դիմում են ծրագրին որոշ հեռավոր գյուղերում ոռոգման համակարգ կառուցելու խնդրանքով՝ այդուհանդերձ հաջողվել է բարձրացնել հանրության իրազեկման մակարդակը ծրագրի նպատակի, միջամտությունների, պետական և մասնավոր գործընկերների հանդեպ ծրագրային մոտեցման և ծրագրի գործաոույթների մասին (այն է` գործել որպես աջակցող, վերլուծող, մշակող և նորարար): Մարզպետարանը և տեղական համայնքներն ավելի լավ պատկերացում ունեն ծրագրային գործողությունների մասին և աջակցում են դրանց իրականացմանը: 
Ծրագիրը կատարել է նախապատրաստական աշխատանքներ` ՀՀ գյուղատնտեսության նախարարության հետ ստորագրելով տեղեկատվության փոխանակման <<Փոխըմբռնման հուշագիր>>: Ծրագրի շրջանակներում անցկացվել են մի շարք հանդիպումներ ՀՀ էկոնոմիկայի նախարարության ներկայացուցիչների հետ, որի ժամանական նրանք պատրաստակամություն են ցուցաբերել 2014թ.-ին հոգալու ծրագրի որոշ ծախսեր` մասնավորապես Մեղրիի տարածաշրջանում մասնավոր ներդրումների ներգրավմանն ուղղված միջոցառումների կազմակերպման միջոցով: 
2. Ներածություն
Ծրագրի ընդհանուր նպատակը միտված է աղքատության հաղթահարմանը` Մեղրիի պտղաբուծության ոլորտում ներգրավված 1 350 տնային տնտեսությունների մակարդակով եկամուտի ավելացման հնարավորությունների ստեղծման միջոցով: 
Այն կարելի է իրագործել արտադրության մակարդակները բարձրացնելու  (արտադրողականության և հողօգտագործման առումով) և արժեշղթայում առավել շահութաբեր գործունեությունների տեսակներում ներգրավվելու միջոցով: Գիտելիքի ու տեղեկատվության բարելավված հասանելիությունը և ներդրանքների ու տեխնոլոգիաների բարելավված կիրառումը, ֆինանսական ծառայությունների և ներդրումների համար կապիտալի մատչելիությունը, շուկաների բարելավված հասանելիությունը և կառավարության հետ համակարգումը հնարավորություն կտան Մեղրիի տնային տնտեսություններին ավելացնելու իրենց եկամուտն առնվազն 10%-ով
:
Ծրագիրը կենտրոնացնում է իր միջամտությունները հարակից աջակցող ծառայություններում համակարգային փոփոխություններ կատարելու վրա տարբեր հանրային (պետական) և մասնավոր դերակատարների աջակցությամբ (ներառյալ ֆինանսական ծառայություն մատուցողներ, ներդրանքների մատակարարներ, վերամշակող ձեռնարկություններ, միջնորդ կազմակերպություններ, կարողությունների զարգացման ծառայություններ մատուցողներ և այլն), որպեսզի ապահովվի մեծամասշտաբ և կայուն փոփոխություն: Միջամտությունները կենտրոնանում են այնպիսի «բիզնես մոդելների» ստեղծման վրա, որոնք հնարավորություն են տալիս ապահովել մասնակցություն և  կայուն ծառայությունների տրամադրում:
Ծրագրային միջամտությունների թիրախային խմբեր են  տարածաշրջանի պտղաբուծության ոլորտում ներգրավված տնային տնտեսությունները, որոնց եկամուտը մոտ է աղքատության ազգային գծին` 
2,2 ԱՄՆ դոլար/օր/անդամ:  
Փուլ II-ում ծրագիրն ունի նոր ծրագրային թիմ հետևյալ կազմով` 5 մասնագետներ, ծրագրի երկու համաղեկավարներ (ՔԱՐԴ և «ՀԵԼՎԵՏԱՍ Սվիս Ինտերկորպորեյշն» կազմակերպությունների կողմից), ծրագրի օգնականներ Երևանի և Մեղրիի գրասենյակներում, ծրագրի խորհրդատուներ «ՀԵԼՎԵՏԱՍ» և ՔԱՐԴ կազմակերպություններից, ինչպես նաև աջակցող աշխատակազմ (հաշվապահ, վարորդներ, հավաքարարներ): 2013թ. առաջին կիսամյակում ծրագրի թիմի երեք անդամներ մշտապես գործում են Մեղրիում, իսկ մյուսներն աշխատում են տարածաշրջանում մի փոքր ավելի շատ, քան ծրագրված էր ի սկզբանե:  Հունվարի վերջին ծրագրի թիմն իրականացրել է այց տարածաշրջան: «ՀԵԼՎԵՏԱՍ Սվիս Ինտերկորպորեյշն»-ի խորհրդատու Նիկոլ Կլոտն անցկացրել է ԱՌՆ թեմայով սեմինար, իսկ Մաթիաս Հերրը` M4P մոտեցմանը նվիրված ներածական գործնական պարապմունք: Բոլոր այդ միջոցառումներն օգտակար էին թիմի համար մանրակրկիտ վերջնարդյունքների և արդյունքների շղթաների գնահատման, գործունեության տարեկան պլանի և ծրագրային փաստաթղթի վերանայման, ինչպես նաև ծրագրի մի քանի ենթարդյունքներում և վերջնարդյունքներում համապատասխան փոփոխություններ կատարելու, շուկայում փոփոխությունների կատարումը և ծրագրային միջամտությունների արդյունավտությունն արձանագրող ցուցանիշները վերանայելու առումներով: 
Ծրագիրը համագործակցում է գործընկերների հետ, ովքեր ունեն բարելավված ծառայություններ տրամադրելու խթան և կարողություն, որոնք կարող են օգուտ բերել թիրախային խմբին` եկամուտների աճի և զբաղվածության հնարավորությունների մեծացման առումով: Սա նշանակում է, որ Ծրագիրն ինքը չի տրամադրի ուղղակի լուծումներ աղքատ տնային տնտեսություններին, այլ կխրախուսի նրանց համագործակցությունն այն գործընկերների հետ, որոնք ունեն համակարգի աշխատանքի ուղիների վրա ազդելու լծակ և ուժ: Այդ առումով Փուլ II-ի առաջին տարում ծրագրի գործընկերներն էին Երևանում և Մեղրիում գործող փոքր վերամշակող ձեռնարկությունները և մանրածախ առևտրային ընկերությունները, Արարատ մարզի միջնորդ կազմակերպություններն ու ներդրանքների մատակարարները, ՏԻՄ-երը, ինչպես նաև Սյունիքի մարզպետարանը, Սյունիքի ԳԱՄԿ-ը և Մեղրիի տարածաշրջանի պտղաբուծության զարգացման ՀԿ-ն: Ծրագիրը համագործակցում է զարգացման այլ կազմակերպությունների հետ, ինչպիսիք են` Հայաստանի ՓՄՁ ԶԱԿ, ՄԱԿ ԶԾ, ԱՄՆ ՄԶԳ և ԵԱՀԿ: Գործընկերների ընտրության հարցում Ծրագիրը կիրառում է M4P մոտեցման տրամաբանությանը համահունչ հետևյալ հիմնական սկզբունքը` համագործակցել նրանց հետ, ովքեր ունեն լծակ և կարող են փոխել համակարգը` հօգուտ մեծ թվով աղքատ տնային տնտեսությունների (ոչ միայն Մեղրիում): 
Մայիսի վերջին և հունիսի սկզբին երկու ուժեղ կարկտահարությունները մեծ վնաս հասցրեցին Շվանիձոր, Ալվանք, Վարդանիձոր և Կարճևան համայնքների շուրջ 143հա գյուղատնտեսական հողերին` մասնավորապես 22հա խաղողի այգիներին, 11հա բանջարաբոստանային և 90հա մրգատու այգիներին: Ըստ գյուղապետերի տրամադրած տեղեկությունների` կարկուտից տուժածների թվում էին սոցիալական նպաստ ստացող 23 տնային տնտեսություններ: Բոլոր չորս համայնքներում միասին կարկուտից տուժած տնային տնտեսությունների ընդհանուր թիվը կազմում է մոտ 320:  Կարկուտները բացասաբար ազդեցին տարածաշրջանում մշակվող մրգատու ծառերի բերքատվության վրա:  Տուժած տարածքում արձանագրվեց պտուղների շուրջ 40% կորուստ: 
3. 2013թ. առաջին կիսամյակում իրագործված վերջնարդյունքները 
Վերջնարդյունք 1. Գիտելիքի, տեղեկատվության և ներդրանքների մատակարարման հասանելիություն

Փուլ II-ի սկզբում ծրագրի շրջանակներում կազմակերպվեցին հանդիպումներ աջակցվող բոլոր 8 համայնքներում` ֆերմերներին, տեղական ինքնակառավարման մարմիններին և փոքր բիզնեսներին ծրագրի հիմնական միջամտություններն ու աշխատանքային մոտեցումները ներկայացնելու նպատակով: Ավելի ուշ` մայիսին, Սյունիքի մարզպետարանի համագործակցությամբ  ծրագիրը Կապանի հանրությանը և շահագրգիռ կողմերին ներկայացրեց ՇՄՇ ծրագիրը: Այս հանրային լսման նպատակն էր ներկայացնելու Ծրագրի առաքելությունը, գործունեության շրջանակը, առաջնահերթությունները և 2013թ. հիմնական գործողությունները ՏԻՄ-երին, Ագարակի և Մեղրիի քաղաքապետարանների ներկայացուցիչներին, համայնքների ղեկավարներին, առաջատար և խոշոր ֆերմերներին, <<Մեղրիի պահածոների գործարանի>> ներկայացուցիչներին և միրգ վերամշակող ֆերմերներին: Տեղի ունեցավ ակտիվ քննարկում իշխանությունների, ծրագրի թիմի և գործարար համայնքի ներկայացուցիչների միջև: Մասնակիցները ներկայացրեցին կարևոր առաջարկություններ, որոնք ծրագրի թիմին հետագայում կաջակցեն աշխատանքների առավել արդյունավետ կազմակերպման գործընթացին: 
Ծրագիրը ենթապայմանագրեր կնքեց Մեղրիի տարածաշրջանում գյուղատնտեսական ծառայություններ  մատուցող երկու տեղական կազմակերպությունների հետ` <<Սյունիքի գյուղատնտեսության աջակցության մարզային կենտրոն>> (ԳԱՄԿ) և <<Մեղրիի տարածաշրջանի պտղաբուծության զարգացման>> ՀԿ (ՄՏՊԶ): Սյունիքի ԳԱՄԿ-ն աշխատում է 73 ֆերմերի հետ, որոնք ներգրավված են խաղողի սեղանի սորտերի մշակման նախաձեռնությունում: ՄՏՊԶ-ն աշխատում է 79 ֆերմերի հետ, որոնք 2013 թվականից սկսեցին մշակել բալենի: Ծրագիրը հզորացնում է նշված կազմակերպությունների կարողությունները` պահանջվող ծառայությունների արդյունավետ մատուցման համար: 
Ծրագրի թիմը հյուրընկալեց PUM
-ի   ներկայացուցիչ պրն. Գիջսբերտ Կրունին, ով պտղատու ծառերի մշակման, սրսկման և էտման թեմաների շուրջ խորհրդատվություն տրամադրեց Նռնաձոր, Մեղրի, Ալվանք, Կարճևան և Շվանիձոր համայնքների ֆերմերներին: 
ԱՌՆ խաչաձև համակարգվող թեմաների շրջանակում ծրագիրը ներկայացրեց երկու նորարարություն` մասնավորապես «Aquasource»  կենսաբանական պոլիմերը, որը բարձրացրեց ոռոգման արդյունավետությունն իր հիանալի կլանման ու կլանվածքազատվածքի բնութագրերի շնորհիվ և հակակարկտային ցանցերը` խաղողի սեղանի սորտերի արտադրության համար: 
Երևանում գործող «Ecotechnology» ՍՊԸ-ի համագործակցությամբ` ծրագիրը նախաձեռնել է «Aquasource» կենսատարրալուծող պոլիմերի ներկայացումն ու օգտագործումը Մեղրիի տարածաշրջանում:  «Aquasource»-ը նյութերի նոր սերունդ է, որոնք ունեն ոռոգման ջրից, տեղումներից, ցողից և անգամ մառախուղից խոնավությունը կլանելու և իրենց մոլեկուլներում պահելու յուրահատուկ հատկություն: Այնուհետև, նյութն արտազատում է կլանված խոնավությունը  մրգատու ծառերի ստորգետնյա արմատների մոտ: Ֆերմերների համար կազմակերպվեցին «Aquasource»-ի օգտագործման վերաբերյալ դասընթացներ, իսկ 18 ֆերմերների մրգատու այգիներում (47 ծառ և բանջարեղենի շուրջ 3000մ2 ցանքեր) իրականացվեց նյութի ներարկում` որպես նոր տեխնոլոգիաների խթանման միջոցառում: «Aquasource» կենսաբանական պոլիմերի ներարկումը պլանավորված է կատարել երկու փուլերով: Ներարկման երկրորդ փուլը նախատեսվում է կատարել հուլիսի երրորդ տասնօրյակում: Ծրագրի շրջանակում մշակվել է Հայաստանում պոլիմերի օգտագործման տեղեկատվական թերթիկ: Այդ տեղեկատվությունը հասանելի է Հայաստանի բոլոր մարզերի շահագրգիռ կողմերին: 
ԱՌՆ խթանման գործողությունների շրջանակում նախատեսված էր տեղադրել հակակարկտային ցանցեր 1540մ2 տարածքով խաղողի այգիներում:  Հաշվի առնելով, որ խաղողի ողկույզները գտնվում էին ձևավորման գործընթացի սկզբում և հակակարկտային ցանցերի  տեղադրումը կարող էր վնասներ պատճառել մեծ թվով երիտասարդ և դյուրխոցելի ողկույզներին, ուստի  դրանք տեղադրվեցին միայն Ռաֆայել Գյուրջյանին պատկանող 300մ2 խաղողի այգում, Ալվանք գյուղում: Այդ աշխատանքն իրականացվեց Սյունիքի մարզում ՄԱԿ ԶԾ-ի ԱՌՆ ծրագրի, Հայաստանի ԱՌՆ Պլատֆորմի և Սյունիքի մարզում ԱՌՆ թիմի հետ սերտ համագործակցության արդյունքում: Ցանցերի հատուկ կառուցվածքի պատճառով դրանց պատշաճ տեղադրման համար անհրաժեշտ էին խաղողի այգիներ, որտեղ գոյություն ունեն ցանկավահանակներ: Ցանցերի պատշաճ տեղադրման համար անհրաժեշտ այդպիսի հարմարանքներ ունեին ընդամենը երեք ֆերմեր և նրանցից միայն մեկը համաձայնվեց տեղադրել հակակարկտային ցանց` փորձարկման նպատակով: Մերժման հիմնական պատճառներ էին հակակարկտային ցանցի տեղադրման հետ կապված լրացուցիչ աշխատանքները, թերհավատությունը՝ վնասները կանխելու արդյունքների հանդեպ, տեխնոլոգիայի հետ ծանոթ չլինելու հանգամանքը, մրգատու ծառերի մշակման իրենց բիզնեսի համար շահութաբերության վերլուծություն կատարելու հմտությունների պակասը և այլն:  
Ցավոք, մայիսի վերջին և հունիսի սկզբին Մեղրիում տեղի ունեցան ուժեղ կարկտահարության երկու դեպք, որոնք ոչնչացրեցին շուրջ 143հա գյուղատնտեսական հողերից
 ակնկալվող բերքը, որից 22 հեկտարը խաղողի այգիներ էին: Ըստ գնահատականի` ծրագրի կողմից Ռաֆայել Գյուրջյանի խաղողի այգում տեղադրված հակակարկտային ցանցի արդյունավետությունը 100% էր, մինչդեռ մնացած տարածքներում ոչնչացվել էր բերքի 40%-ը:  
Տվյալ դեպքում, 1540մ2 խաղողի այգիները հակակարկտային ցանցերով ծածկելու արժեքը  կազմում էր 783 790 ՀՀ դրամ: Հաշվի առնելով, որ խաղողի սեղանի սորտերի բերքատվությունը մեկ հեկտարից կազմում է մոտ 12տ, ֆերմերը կստանար շուրջ 1,64 տ բերք, որը կապահովեր 328 050 ՀՀ դրամի եկամուտ (հաշվարկը կատարվել է հիմք ընդունելով մեկ կգ-ի դիմաց 200 ՀՀ դրամ միջին շուկայական գինը): Հակակարկտային ցանցեր չտեղադրված խաղողի այգիների բերքի 40% կուրուստը ֆերմերի համար կազմում է մոտ 131 220 ՀՀ դրամ:  Հաշվի առնելով, որ ցանցերի երաշխիքային ժամկետը 10 տարի է, տեխնոլոգիայի տնտեսական արդյունավետությունը կազմում է մոտ 167%: Այժմ, երբ արդյունքներն արդեն ակնհայտ են, հակակարկտային ցանցի տեղադրման հանդեպ ֆերմերների հետաքրքրությունը մեծացել է: 
Ծրագիրը կազմակերպել է երեք քննարկում ՔԱՐԴ-ի, «Microsoft Lab»-ի և Microsoft նորարարական կենտրոնի հետ` առկա շուկայական տեղեկատվության համակարգի (www.e-agro.am) զարգացման կամ նորի ստեղծման շուրջ, որը կխթանի Մեղրիի պտղաբուծության ոլորտի հետագա զարգացումը: Ծրագրի շրջանակներում այժմ  մշակվում է տեղեկատվական համակարգ, որը  կապահովի տեղեկատվության և գիտելիքի կայուն հոսք Մեղրիի փոքրամասշտաբ արտադրողների և գյուղատնտեսական ներդրանքներ ու  ծառայություններ մատակարարող կազմակերպությունների, միջնորդ ընկերությունների, վերամշակող ձեռնարկությունների և շահագրգիռ այլ կողմերի միջև: 
Միջամտություն 2. Աջակցություն ագրոծառայություններ մատուցող և  ներդրանքներ մատակարարող ընկերությունների միջև կապերի հաստատմանը

Ծրագիրն սկսել է Հայաստանում գյուղատնտեսական ներդրանքների մատակարարների և ագրոծառայություններ մատուցող կազմակերպությունների  տվյալների բազայի ստեղծման աշխատանքները:  Այդ տեղեկությունները Մեղրիի ֆերմերների համար հասանելի կլինեն 2013թ. տարեվերջին: 
Միջամտություն 3. Աջակցություն ավելի բարձր արտադրողականություն ապահովող նոր տեսակների տարածմանը 

Ծրագիրը` ԳԱՄԿ-ի և ՄՏՊԶ -ի հետ համատեղ, կազմակերպեց  1 300 բալենու տնկիների (որոնք բաժանվեցին 73 ֆերմերների) և խաղողի սեղանի սորտերի 500 վազերի (որոնք բաժանվեցին 79 ֆերմերների) գնումը, առաքումը և տնկումը, որը նշանակում է 4,7 հա ընդհանուր տարածքով նոր այգիների հիմնում Մեղրիում:  

Վերջնարդյունք 2. Ֆինանսական ծառայությունների հասանելիություն 
Միջամտություն 4. ԱՇՕ-ների համար համապատասխան ֆինանսական ապրանքների տրամադրման խթանում

Ընթացքի մեջ է Ծրագրի կողմից այն ընկերության ընտրության գործընթացը, որը կիրականացնի Մեղրիի ֆինանսական շուկայի գնահատում: Ֆինանսական շուկայի ուսումնասիրության արդյունքները  կօգտագործվեն Մեղրիի պտղաբուծության ոլորտի զարգացման ներուժի մասին ֆինանսական ծառայություն մատուցող ընկերությունների պատկերացումը խորացնելու, ինչպես նաև նրանց կողմից առավել նպատակահարմար բիզնես մոդելներ ու ֆինանսական ապրանքներ առաջարկելու շահագրգռվածությունը խթանելու նպատակով: 
«ՔԱՐԴ ԱգրոԿրեդիտ» ընկդրությունը ստորագրել է փոխըմբռնման հուշագիր «Ջինիշյան հիմնադրամի» հետ (www.jinishian.org), որով նախատեսվում է տրամադրել 40 մլն. ՀՀ դրամ ընդհանուր գումարի վարկավորում Մեղրիի փոքր ու միջին ֆերմերներին և ՓՄՁ-ներին: 
Միջամտություն 5. Աջակցություն ԳԶԾ մատուցողներին` ԱՇՕ-ներին տեղեկատվություն և ծառայություններ մատուցելու գործում  
ՔԱՐԴ հիմնադրամի և Հայաստանի ՓՄՁ զարգացման ազգային կենտրոնի (Հայաստանի ՓՄՁ ԶԱԿ) միջև կնքված «Փոխըմբռնման հուշագրի» (ՓՀ) շրջանակներում աշխատանքի է հրավիրվել պրն. Արմեն Սարգսյանը, որը ներկայացնում է ՓՄՁ ԶԱԿ-ը Մեղրիում և իրականացնում է սկսնակ և գործող բիզնեսների զարգացմանն ուղղված ծրագրեր: Նա աշխատում է ՇՄՀ ծրագրի Մեղրիի գրասենյակում: 
Հայաստանի ՓՄՁ ԶԱԿ-ի և ԱՄՆ ՄԶԳ Ձեռնարկությունների զարգացման և շուկայի մրցունակության ծրագրի  (EDMC) հետ համատեղ իրականացվող ծրագրերից մեկը չոր մրգերի արտադրության խթանումն է, որը նպատակաուղղված է պահանջարկ վայելող ապրանքների արտադրության և իրացման հնարավորությունների մասին ֆերմերների գիտելիքների ու հմտությունների զարգացմանը, ինչպես նաև պոտենցիալ գնորդների հետ երկարաժամկետ ու կայուն փոխհարաբերությունների հաստատմանը: ՓՄՁ ԶԱԿ-ը կազմակերպում է ձեռնարկատիրության զարգացմանն ուղղված դասընթացներ, տարածում Մեղրիի տարածաշրջանում ներդրումային հնարավորությունների մասին տեղեկատվություն, ինչպես նաև տրամադրում է վարկային երաշխավորություններ` մարզային ակտիվ գործող ունիվերսալ վարկային կազմակերպությունների և բանկերի միջոցով: 
Վերջնարդյունք 3. Շուկայի բարելավված հասանելիություն 
Միջամտություն 6.  Աջակցություն ֆերմերների և գնորդների միջև բարելավված առևտրային կապերի ստեղծմանը  

Ծրագիրը բացահայտել է 16 պոտենցիալ գնորդ Երևանում և Արարատի շրջանում, որոնք հետաքրքված են գնելու Մեղրիի արտադրանքը: Նրանցից 11-ը մասնակցել են մայիսի 31-ից հունիսի 1-ը ք. Ագարակում գործարարների համար կազմակերպված B2B հանդիպմանը: Ընդհանուր առմամբ նշված հանդիպմանը մասնակցել են 56 անձ (առաջատար և խոշոր ֆերմերներ, համայնքների ղեկավարներ, ինչպես նաև վերամշակող ձեռնարկությունների, առևտրային ընկերությունների, Երևանի սուպերմարկետների, Արտաշատի միջնորդ կազմակերպությունների ներկայացուցիչներ): Գնորդները ֆերմերներին ներկայացրեցին գնվող ապրանքների նկատմամբ իրենց պահանջները:  Տեղի ունեցան քննարկումներ երեք խմբերում համագործակցության հեռանկարների և կողմերի միջև երկարաժամկետ ու հուսալի փոխհարաբերությունների կառուցման շուրջ: 
ՄՏՊԶ-ը նախաձեռնել է բանակցություններ Արտաշատի և Պռոշյանի պահածոների գործարանների հետ: Կողմերը համաձայնվել են կազմակերպել պարբերական (ամիսը մեկ անգամ) հանդիպումներ իրենց ներկայացուցիչների միջև` բերքահավաքի և բերքի առաքման ընթացքի մասին միմյանց տեղեկացնելու նպատակով: ՄՏՊԶ-ն իր հետաքրքրությունն է արտահայտել գնորդների հետ առաջին պայմանագիրը կնքելու   առնչությամբ և պարտավորվել է 2013թ.-ին նրանց առաքել շուրջ 40տ միրգ: 
Հնարավոր են առաքումների այլ պայմանավորվածություններ «Մեղրիի պահածոների գործարանի» և Երևանի սուպերմակերտների հետ:
Ծրագիրը մշակել և հրատարակել է Մեղրիի տարածաշրջանում (Հայաստանում) մշակվող մրգերի և պտղագործների կատալոգ` 200 տպաքանակով, որը ներառում է 102 ֆերմերների և առաջատար ֆերմերների անուններ և հասցեներ, որոնք հետաքրքրված են իրենց արտադրանքը վաճառելու և գնորդների հետ երկարաժամկետ հարաբերություններ կառուցելու գործում: 
Կատալոգը բաժանվել է B2B հանդիպման մասնակիցներին: Հետաքրքրված անձինք կարող են ծանոթանալ կատալոգին ՇՄՀ ծրագրի Երևանի և Մեղրիի գրասենյակներում: 

Նկար 1. Մեղրիի տարածաշրջանում մշակվող մրգերի և արտադրողների կատալոգ 
Միջամտություն 7. Աջակցություն բարելավված կազմակերպչական կառուցվածքների և կարողությունների զարգացմանը 

Հայաստանի ՓՄՁ ԶԱԿ-ի և ԱՄՆ ՄԶԳ Ձեռնարկությունների զարգացման և շուկայի մրցունակության ծրագրի  (EDMC) հետ համատեղ` Ծրագիրը Երևանում կազմակերպել է դասընթացավարների ուսուցում ՇՄՀ թիմի և Մեղրիի երկու առաջատար ֆերմերների համար: Դասընթացների հիմնական թեմաներն էին`  ՎՎՀԿԿ, չոր մրգերի պատրաստման արդի տեխնոլոգիաներ, չոր մրգերի արտադրության, փաթեթավորման և պիտակավորման միջազգային ստանդարտներ: Դասըթացները վարում էր սննդի և արդյունաբերական արտադրության կազմակերպման գծով մասնագետ պրն. Մալոսին: 
Այդ ուսուցողական դասընթացների արդյունքում գենդերային թեմայի շրջանակում մոբիլիզացվեցին Մեղրիի 14 ֆերմերներ (հիմնականում կանայք)` չոր մրգերի պատրաստման երկու ոչ ֆորմալ թիմերում: Ծրագրի աջակցությամբ կապեր հաստատվեցին այդ խմբերի և «Կիլիկիա» ընկերության, «Երվանդաշատ գյուղատնտեսական ասոցիացիայի»
 և «Արկոլադ» շոկոլադի ֆաբրիկայի միջև, որոնք հետաքրքրվեցին չոր մրգեր գնելու հեռանկարով` դրանք Ռուսաստան և Եվրոպա արտահանելու նպատակով: 
Վերջնարդյունք 4.  Խթանում/լոբբինգ և գործարար միջավայրի զարգացում 
Միջամտություն 8. Խթանում/լոբբինգ
Այժմ, Վերջնարդյունք 4-ի երկու միջամտություններն էլ համակարգվում են ծրագրի համաղեկավար Եվգենի Ռյազանովի կողմից: Տարեվերջին այդ պարտականությունը կփոխանցվի ծրագրի աշխատողներից մեկին: 
Եվգենին մշակել է Սյունիքում Գյուղատնտեսության զարգացման պլատֆորմի հայեցակարգը (փաստաթղթի անգլերեն տարբերակը հասանելի է): Հայեցակարգային փաստաթղթի նախագիծը ներկայացվել և քննարկվել է SDA-ի և ԵԱՀԿ-ի հետ: 
Ավելի ուշ` ԵԱՀԿ-ի հետ սերտ համագործակցությամբ, կազմակերպվեց պլատֆորմի առաջին ժողովը (հունիսի 4-ին 8 զարգացման  կազմակերպությունների և Մարզպետարանի 15 ներկայացուցիչների մասնակցությամբ): Պլատֆորմի մասնակիցները որոշեցին գումարել ժողովներ կանոնավոր պարբերականությամբ` երկու ամիսը մեկ (յուրաքանչյուր երկրորդ ամսվա առաջին երեքշաբթի օրը), ժամը 11:00-ին, ք. Կապանում` քննարկումների երկու նիստերով: Ժողովի նախագահությունը կիրականացվի ռոտացիայի սկզբունքով: Նախահագող կազմակերպությունն իրականացնում է ժողովի նախապատրաստական աշխատանքները` մասնակիցների հրավերք, արձանագրության կազմում և բաժանում: Գյուղատնտեսության զարգացման պլատֆորմի (PAD/ԳԶՊ) առաջին ժողովի նախագահությունը ստանձնեց Սյունիքի մարզպետարանը, իսկ այնուհետև` մյուս կազմակերպությունները (օրինակ` Կապանի ֆերմերների ասոցիացիա, ԵԱՀԿ և այլն): Ծրագիրը խրախուսում է ԳԶՊ մասնակիցներին ներգրավել ԱՇՕ-ներին (ֆերմերներ, վերամշակողներ, միջնորդ կազմակերպություններ) համապատասխան թեմաների քննարկումներում` գործարար միջավայրի բարելավման և Սյունիքի մարզի գյուղատնտեսության զարգացմանն աջակցելու նպատակով: 
Միջամտություն 9. Աջակցություն ներդրումների խթանման ռազմավարությանը 
Չնայած ծրագրային այս միջամտությունը նախատեսված էր իրականացնել 2013թ. երկրորդ կեսին՝ Ծրագիրը նախաձեռնեց մասնավոր ներդրողների կոնֆերանս գումարելու վերաբերյալ երկխոսություն ԵԱՀԿ-ի և Սյունիքի մարզպետարանի հետ սեպտեմբերի վերջին, ք. Կապանում: Միջոցառումը կկազմակերպվի վերոնշյալ երկու կազմակերպությունների հետ սերտ համագործակցությամբ: 
4. Ենթարդյունքներ և կատարողական` ըստ Գործողությունների տարեկան պլանի (2013թ.)
Ծրագիրը խրախուսել է երկու տեղական կազմակերպություններին (Գյուղատնտեսության աջակցության մարզային կենտրոն և ՄՏՊԶ) տրամադրելու տեխնիկական աջակցություն (դասընթացներ, խորհրդատվություն), մատակարարելու ներդրանքներ և առաքելու շահառու ֆերմերների կողմից արտադրվող մրգերը առևտրային/միջնորդ կազմակերպություններին ու վերամշակող ձեռնարկություններին: Չնայած ծրագիրը ենթապայմանագրեր է կնքել այդ կազմակերպությունների հետ, պայմանագրերը հիմնվում են ծրագրված գործողությունների համաֆինանսավորման վրա: Եթե ԳԱՄԿ-ի ներդրումը կազմել է 4%, ապա ՄՏՊԶ -ի դեպքում այն կազմում է 39%:  Ծրագիրը տրամադրում է կարողությունների հզորացման աջակցություն երկու կազմակերպություններին, որպեսզի նրանք ապագայում կարողանան տրամադրել (վարձատրության դիմաց) շուկայական ծառայություններ: 
Ըստ Փուլ II-ի ծրագրային փաստաթղթի` ծրագիրը պետք է նպաստի մրգատու այգիների տարածքների ընդլայնման` 277-ից մինչև  310հա: 2013թ. առաջին կիսամյակում ծրագիրն աջակցեց մրգատու և խաղողի այգիների ընդլայնմանը 4,7հեկտարի վրա (20%):  Ծրագիրն աշնանը աջակցում է նոր ծառատեսակների տնկման նախաձեռնություններին ևս: 
Ծրագիրը փորձում է վերականգնել Ագարակի 22հա անջրդի այգիները: Անց են կացվել 4 հանդիպումներ շահագրգիռ կողմերի հետ: Հանդիպմանը մասնակցել են ֆերմերները, որոնք ունեն հողակտորներ այդ տարածքում, Ագարակի քաղաքապետը և Կարճևան համայնքի գյուղապետը, ԱՄՆ ՄԶԳ «Մաքուր էներգիա և ջուր» ծրագրի ներկայացուցիչը, ինչպես նաև Սյունիքի փոխմարզպետ պրն. Դոլունցը և նրա օգնական պրն. Ղազարյանը: Քննարկվել են ջրի պոմպի, խողովակագծի վերանորոգման, ինչպես նաև ապագայում ֆերմերների կողմից սարքավորումների շահագործման հարցերը:  Ներկա դրությամբ ծրագիրը կարող է խրախուսել 38 սեփականատերերից միայն 5-ին և ունի տեղական իշխանությունների աջակցության կարիք` խնդրո առարկա 22հա հողատարածքի ապագայի և  ոռոգման սարքավորումների պահպանության հարցերով որոշում կայացնելու համար ֆերմերներին մոբիլիզացնելու գործում: Նշված տարածքում հողակտոր ունեցող սեփականատերերի մեծ մասն ունի եկամտի այլ աղբյուր (նրանք աշխատում են Ագարակի պղնձամոլիբդենային կոմբինատում,  մաքսատանը և ռուսական ռազմական բազայում) և մշակելու փոխարեն գերադասում են պահել իրենց հողակտորներն ապագայում ավելի բարձր շուկայական գնով վաճառելու ակնկալիքով: Այժմ, ծրագիրը շարունակում է սերտորեն համագործակցել Սյունիքի մարզպետարանի, Ագարակի քաղաքապետարանի և Կարճևանի գյուղապետարանի հետ` հողերի սեփականատերերի գերակշիռ մասի հետ հանդիպում կազմակերպելու, խնդրո առարկա հողակտորների վերաբերյալ որոշում կայացնելու և աշխատանքային պլան մշակելու նպատակով:   
Ծրագիրը փորձում է խրախուսել գյուղատնտեսական ներդրանքներ մատակարարող ընկերություններին, որպեսզի նրանք ծառայություններ մատուցեն Մեղրիի տարածաշրջանում: Ծրագիրը կազմակերպել է գյուղատնտեսական փոքր մեքենաների և գործիքների միջանկյալ ցուցահանդես Մեղրիի գրասենյակում` հնարավորություն ընձեռելով ֆերմերներին ուսումնասիրելու շուկայական պահանջարկը:  Այս փորձը տալիս է ծրագրին ավելի շատ գիտելիքներ առ այն, թե ինչպես պատշաճ կարգով խրախուսել մասնավոր բիզնեսին` ապագայում այդ տեսակի ծառայություններ առաջարկելու նպատակով: Այս պահի դրությամբ վաճառվել են երկու փոքր խոտհնձիչներ, (1,2 և 0,9 մլն ՀՀ դրամ արժողությամբ), մեծ թվով այգեգործական մկրատներ և սղոցներ: ՔԱՐԴ ԱգրոՍերվիսը դիտարկում է այս նախաձեռնությունը որպես Մեղրիում գյուղատնտեսական սարքավորումների,  գործիքների և ներդրանքների խանութ հիմնելու հնարավորություն: 
Ֆերմերների փոքր արտադրական ծավալները պահանջում են դրանց հետագա համախմբում ընդհանուր շահ ունեցող ոչ ֆորմալ խմբերում, որպեսզի նրանք կարողանան վաճառել պահանջարկ վայելող ապրանքները շուկաներում` կրճատելով միավորի հաշվարկով տրանսպորտային ծախսերը: Մեղրիի ֆերմերների շրջանում անվստահությունը գնորդների նկատմամբ համընդհանուր վերաբերմունք է, այդ իսկ պատճառով, ծրագիրը ջանքեր է գործադրում ներգրավված կողմերի միջև պայմանագրային հարաբերություններ ստեղծելու ուղղությամբ` ապագայում երկարաժամկետ և փոխադարձ վստահության վրա հիմնված հարաբերություններ կառուցելու նպատակով: 
Ծրագիրը նախաձեռնել է Սյունիքի Գյուղատնտեսական զարգացման պլատֆորմ և այժմ հիմքեր է ստեղծում «Ներդրումների խթանման ռազմավարության» մշակման աշխատանքների նախաձեռնման համար: Երկու միջամտություններն էլ առնչվում են կառավարման թեմային, որտեղ ծրագրի թիմը չունի բավարար կարողություններ: Նախատեսվում է, որ աշնանը ծրագիրը կստանա կառավարման թեմաներին առնչվող խորհրդատվություն «ՀԵԼՎԵՏԱՍ Սվիս Ինտերկորպորեյշն» ընկերության համապատասխան մասնագետի կողմից: Կառավարման առնչությամբ ծրագրի ներկայիս փորձը հիմք կհանդիսանա ծրագրի միջամտությունների արդյունավետ իրականացման և ծրագրի հայեցակարգային փաստաթղթի մշակման համար (առկա ԱՌՆ ծրագրի հայեցակարգային փաստաթղթի նմանությամբ)` ծրագրի բոլոր վերջնարդյունքներում կառավարմանն առնչվող գործողությունների համակարգման նպատակով: 
Փետրվարին ծրագրի թիմի համար անց է կացվել M4P մոտեցման ամփոփ ներածական դասընթաց: Եռօրյա դասընթացի նպատակն էր «Շուկաներ աղքատների համար» (M4P) մոտեցման ուսուցումը, ինչպես նաև գործնականում այդ մոտեցման կիրառման ոլորտում կուտակված փորձի փոխանակումը: Ուսուցողական դասընթացի վայրը Թբիլիսին էր (Վրաստան): Դասընթացի 22 մասնակիցները ներկայացրեցին Հայաստանում, Ադրբեջանում և Վրաստանում SDC-ի կողմից աջակցվող ծրագրերը: Դասընթացավարը «ՀԵԼՎԵՏԱՍ Սվիս Ինտերկորպորեյշն»-ի խորհրդատու Մաթիաս Հերն էր, որին օգնում էին նրա գործընկերներ Անդրյու Ուլսոնը և Եվգենի Ռյազանովը: 

Դասընթացն օգնեց ծրագրերի մասնագետներին ստանալ գիտելիքներ, որոնք առնչվում են առկա ռեսուրսների արդյունավետ  օգտագործմանը`  խրախուսելով այնպիսի փոփոխություն շուկայական համակարգերի  տարբեր հատվածներում (օր.` ագրոներդրանքների մատակարարում, ֆերմերների արտադրանքի վաճառք և այլն), որն էական է փոքր գյուղատնտեսական բիզնեսների համար և կարող է ապահովել մեծամասշտաբ ու կայուն ազդեցություն: «ՀԵԼՎԵՏԱՍ Սվիս Ինտերկորպորեյշն» կազմակերպության և «Springfield» կենտրոնի խորհրդատուների աջակցությամբ` ծրագրի մասնագետներին հաջողվեց  մշակել ծրագրի մանրակրկիտ վերջնարդյունքներ, գործունեության տարեկան պլան և արդյունքների շղթաներ` M4P մեթոդաբանության համաձայն: Կա անհրաժեշտություն, որ «Springfield» կենտրոնը կազմակերպի դասընթաց ծրագրի համաղեկավար Հասմիկ Ալթունյանի  և ՔԱՐԴ-ի տնօրեն պրն. Գագիկ Սարդարյանի համար, ով պատասխանատու է ծրագրի որակի ապահովման համար: 
Ծրագրի համաղեկավար Եվգենի Ռյազանովը և ավագ գյուղատնտես Արմեն Զաքարյանը մեկ շաբաթյա այց կատարեցին Տաջիկստան, որտեղ Եվգենին ռուսերեն լեզվով անցկացրեց M4P  մոտեցման ուսուցում «ՀԵԼՎԵՏԱՍ Սվիս Ինտերկորպորեյշն» կազմակերպության Ղրղստանի և Տաջիկստանի ծրագրերի տնտեսական զարգացման գծով չորս մասնագետների համար, ինչպես նաև վերանայեց նրանց ծրագրերը` ըստ  M4P շրջանակի:  Այդ ժամանակահատվածում Արմենն այցելեց մի քանի տեղական կազմակերպություններ, որոնք ներգրավված են M4P ծրագրի իրականացման նախաձեռնություններում, ծանոթացավ նրանց փորձին, կիրառվող աշխատանքային գործիքներին և  ձեռքբերված արդյունքներին` կազմելով իր սեփակակ կարծիքը դրանց արդյունավետության և Հայաստանում հնարավոր տեղայնացման մասին: Կան որոշ գաղափարներ, որոնք շուտով կիրագործվեն, օրինակ` ծրագրի թիրախային պտուղների հիվանդությունների կանխարգելման և վնասատուների դեմ պայքարի միջոցառումների մասին տեղեկությունների տրամադրում, ինչպես նաև բջջային հեռախոսակապի միջոցով ուղղակի կապի հաստատում ագրոներդրանքներ մատակարարող և համապատասխան ծառայություններ մատուցող ընկերությունների հետ: 
5. Ֆինանսներ և կառավարում 
Հավելված 2-ում ներկայացված տեղեկատվությունը հիմնվում է Հայաստանում ծրագրի կողմից կատարված ծախսերի վրա, չի ներառում «ՀԵԼՎԵՏԱՍ Սվիս Ինտերկորպորեյշն» ընկերության գլխամասային գրասենյակի ծախսերը և դեռևս չի հաստատվել վերջինիս կողմից: Այս տեղեկատվության ներկայացման հիմնական գաղափարը որոշ հարցերի (օր.` ծրագրի աշխատակազմի կարողությունների հզորացում) քննարկման համար հիմք ստեղծելն է` SDC-ի կողմից Մեղրիում իրականացվող առաջիկա առաքելությանը համահունչ:  Ծրագրի առաջին կիսամյակի ֆինանսական հաշվետվությունը կներկայացվի առանձին 3 ամսվա ընթացքում՝ SDC-ի պահանջներին համապատասխան: 
Չնայած 2013թ. առաջին կիսամյակի ընդհանուր ծախսերը կազմում են 2013թ. նախատեսված ընդհանուր բյուջեի 61%-ը՝ իրականում դրանք ավելի քիչ են, քանի որ չեն ներառում տեղական (ազգային) փորձագետների աշխատանքի վարձատրությունը (բյուջեի հոդվածներ 0313.1030-1090) ամբողջ տարվա կտրածքով: 
Ծախսվել է ծրագրի կողմից կառավարվող միջոցների ընդամենը 13%-ը, քանի որ ծրագրային միջամտությունները նախաձեռնվում են այնպես, որ քաջալերվի առկա ԱՇԱ-ների և ԱՇՕ-ների կողմից ծառայությունների դիմաց վճարումների կատարումը կամ ծախսերի համաֆինանսավորումը տեղական կազմակերպությունների կողմից, օրինակ` ԳԱՄԿ և ՄՏՊԶ: Ընթացքի մեջ են Ծրագրի որոշ ծախսատար գործողությունները, ինչպիսիք են ծրագրի ելակետային տվյալների ուսումնասիրությունը, ֆինանսական ծառայություններ մատուցող ընկերությունների ուսումնասիրությունը, տարածաշրջանում մասնավոր ներդրումների խթանմանն ուղղված միջոցառումը:  
Ծրագիրը չունի ծրագրային թիմի կարողությունների զարգացման համար միջոցներ:  Առկա 4 609 CHF գումարն ավելի քիչ է, քան «Springfield» կենտրոնի կողմից Թայլանդում անցկացվող M4P ուսուցման արժեքը: Նախատեսված միջոցները բավարար չեն ապահովելու ՔԱՐԴ ծրագրի կողմից նշանակված  համաղեկավար Հասմիկ Ալթունյանի մասնակցությունն այդ դասընթացին: Լրացուցիչ միջոցներ են անհրաժեշտ նաև M4P ուսուցմանը Գագիկ Սարդարյանի մասնակցությունն ապահովելու համար, ով  պատասխանատու է ծրագրի իրականացման որակի համար: 
2013թ. առաջին կիսամյակում ծրագրի թիմը շատ ժամանակ է անցկացրել Մեղրիում: Մեղրիի գրասենյակը համալրված է լրիվ դրույքով աշխատող և մշտապես Մեղրիում տեղակայված հետևյալ մասնագետներով`  ԳԶԾ և ֆինանսական գծով մասնագետ, ծրագրի օգնական և գյուղատնտես: Ելնելով մի քանի նախնական գործողություններ իրականացնելու անհրաժեշտությունից` թիմի մյուս անդամները (ծրագրի համաղեկավարը, ավագ գյուղատնտեսը և մոնիթորինգի մասնագետը) ստիպված էին անցկացնել իրենց աշխատանքային ժամանակի մեծ մասը Մեղրիում: 
Ծրագիրը կնքել է ՓՀ Հայաստանի ՓՄՁ ԶԱԿ-ի հետ, որի համաձայն վեջինս առաջին անգամ նախատեսել է գործարարության զարգացման գծով մասնագետի հաստիք Մեղրիում և նախատեսում է ՇՄՀ ծրագրից հետո բացել մշտապես գործող գրասենյակ տարածաշրջանում:  ՇՄՀ ծրագրի Մեղրիի գրասենյակում տեղակայված ՓՄՁ ԶԱԿ-ի մասնագետը կաշխատի այնտեղ մինչև 2014թ. փետրվարը, որի դրությամբ կազմակերպությունը նախատեսում է բացել իր սեփական գրասենյակը: 
Գենդերային հարցերը ծրագրի առանցքային ուշադրության կենտրոնում են: Մեղրիի գրասենյակի ծրագրի օգնական Էլզա Ստեփանյանը ծրագրի թիմի համար անցկացրեց կես օր տևողությամբ ներածական սեմինար` ներկայացնելով գենդերային հարցերի կարևորությունը SDC-ում և «ՀԵԼՎԵՏԱՍ Սվիս Ինտերկորպորեյշն»-ի ռազմավարությունը: Երկրորդ կիսամյակում ծրագիրը կունենա գենդերային հարցերով մասնագետ «ՀԵԼՎԵՏԱՍ Սվիս Ինտերկորպորեյշն» կազմակերպության կողմից, ով ծրագրի թիմի և գործընկեր կազմակերպությունների ներկայացուցիչների համար կանցկացնի գենդերային հարցերին նվիրված դասընթաց: 
Ծրագրի համաղեկավարը հանդիպել է ԵԱՀԿ-ի ներկայացուցիչների հետ` Մեղրիի տարածաշրջանում գենդարային զարգացման նախաձեռնությունները քննարկելու    նպատակով: Ավելի ուշ,  ԵԱՀԿ-ի  համագործակցությամբ, Ծրագիրը կազմակերպել է հանդիպում Մեղրիում, որին հրավիրվել են մասնակցելու փոքր բիզնեսների կին ղեկավարները` ՇՄՀ ծրագրի և ԵԱՀԿ-ի նախաձեռնությունների շրջանակներում համագործակցության հնարավորությունները քննարկելու նպատակով: 
Երկամսյա ժամկետով (հուլիս-օգոստոս) ծրագրում աշխատում են նաև  «Ագրոբիզնեսի հետազոտությունների և կրթության միջազգային կենտրոնի» երեք ուսանողներ, որոնք կներգրավվեն տնային տնտեսությունների  և Մեղրիում գործող վարկային կազմակերպությունների հետազոտության աշխատանքներում: 
6. Քաղված դասեր
Գյուղատնտեսական նորարարությունների ներկայացումը (օրինակ` հակակարկտային ցանցեր) պետք է կատարվի ճիշտ ժամանակին` նախքան խաղողի վեգետացիայի շրջանը: 
Ֆերմերների մոբիլիզացիան կարող է ավելի լավ կազմակերպվել տեղական կազմակերպությունների, գյուղում բնակվող տեղացի ակտիվ բնակիչների և համայնքի ղեկավարների կողմից, որոնք ճանաչում են մարդկանց, գիտեն, թե ինչ ռեսուրսներ ունեն նրանք, ինչ շահեր են հետապնդում և ինչ ակնկալիքներ ունեն ծրագրից: 
Տեղեկատվության փոխանակումը զարգացման այլ կազմակերպությունների և պետական մարմինների հետ մարզպետարանի և համայնքային իշխանությունների մակարդակներով հանգեցնում է ծրագրային  միջամտությունների ներդաշնակեցմանը և փոխլրացմանը, օրինակ` ԱՌՆ գործողություններ, մրգատու այգիների վերականգնում և այլն: 
Չնայած ծրագրի մանրամասն վերջնարդյունքների և արդյունքների շղթայի մշակման վրա ծախսվեց ավելի շատ ժամանակ, քան նախատեսվում էր, կարևոր է, որ ծրագրի մասնագետները խորությամբ հասկանան ծրագրային միջամտություններն ու արդյունքները, ինչպես նաև ձևավորեն «սեփականության» մոտեցում: 
Կարևոր է, որ «Շուկաներ աղքատների համար» (M4P) մոտեցման իրականացման համար անհրաժեշտ ծրագրի թիմի կարողությունները հզորացվեն նախքան ծրագրի այդ փուլի մեկնարկը, որպեսզի ձևավորվի ծրագրի մոտեցման, ակնկալվող արդյունքների և ծրագրված միջամտությունների մասին միասնական պատկերացում:

�Հարկ է նշել, որ պղտաբուծությամբ հիմնականում զբաղվում են տղամարդիկ: Կանայք հիմնականում զբաղվում են տնային պայմաններում պտուղների վերամշակմամբ: Ծրագիրն աշխատում է կանանց հետ` համախմբելով նրանց մրգի վերամշակման ոչ ֆորմալ խմբերում:


�Ծրագրային փաստաթուղթ, էջ. 23: Ծրագրով նախատեսված է ավելացնել տնային տնտեսությունների եկամուտն առնվազն 20%-ով ուղղակի միջամտությունների դեպքում  (աջակցել տեխնիկական աջակցության տրամադրմանը, ֆինանսների և շուկաների հասանելիությանը) և 10%-ով` ծրագրային միջամտություններում տնային տնտեսությունների անուղղակի ներգրավման դեպքում (օր.` ուսուցում ցուցադրական հողակտորներում և լավագույն փորձի տեղայնացում սեփական մրգատու այգիներում):


� Նիդեռլանդների կառավարության «Նիդեռլադների ավագ փորձագետներ» հիմնադրամ 


� Մեղրիում կարկուտի վնասի մասին հաշվետվությունը (անգլերեն տարբերակ) ներկայացվել է SDC-ին հունիսի 28-ին: 


�Չոր մրգերի ամենախոշոր արտադրողը Հայաստանում: 

